
Zastupnik/ca u Skupštini Kantona Sarajevo
Broj: ____/19
Sarajevo, 24.07.2019.

Dostaviti:
Bosna i Hercegovina

Federacija Bosne i Hercegovine
Kanton Sarajevo

Skupština Kantona Sarajevo
n/r predsjedavajući Skupštine Kantona Sarajevo

Uputiti: Vlada Kantona Sarajevo
Ministarstvo za rad, socijalnu politiku, raseljena lica i izbjeglice KS

PREDMET: INICIJATIVA

Poštovani,
Na osnovu člana 106. Poslovnika Skupštine Kantona Sarajevo ("Službene novine Kantona
Sarajevo", broj 25/10, 14/11, 19/11, 7/12, 26/12), Vladi Kantona Sarajevo, tačnije resornom
ministarstvu.  upućujem inicijativu za  pokretanje programa pomoći u kući građanima i
građankama treće životne dobi.

O B R A Z L O Ž E NJ E

Životni vijek u Bosni i Hercegovini, a samim tim i Kantonu Sarajevo se produžava, a sa tim
raste  i  udio  starijeg  stanovništva.  Određeni  dio  starijih  osoba  nije  u  stanju  samostalno
zadovoljiti  svoje  potrebe,  a  istovremeno  svoju  starost  želi  provesti  u  okruženju  vlastitih
domova. S druge strane kapaciteti domova za starije i nemoćne osobe u Kantonu Sarajevo
trenutno nisu dostatni.  Iako je boravak u istim preskup za mnoge, liste čekanja su i dalje
preduge.  Smještajni  kapaciteti  javne  ustanove  Gerontološki  centar  u  Sarajevu  su
popunjeni. Sve ovo ukazuje na sve veću potrebu za pružanjem izvaninstitucionalnog oblika
skrbi starijih osoba koji bi im uz adekvatnu skrb pružio i osjećaj sigurnosti i dostojanstva.

Usluge ovog programa bile bi usmjerene starim, nemoćnim i bolesnim osobama koje nemaju
članova uže porodice koji brinu o njima, ali su dostupne i osobama koje imaju djecu koja nisu
u mogućnosti dovoljno brinuti o roditeljima. 
Neke od usluga za koje smatram da bi program trebao obuhvatati su:

 Dopremanje toplih obroka do domova korisnika;

 Pomoć teže pokretnim osobama u pružanju lične higijene;



 Pospremanje prostora, briga oko održavanja higijene rublja, peglanje;

 Priprema obroka u kućanstvima korisnika;

 Podizanje lijekova iz apoteka i uputnica od ljekara;

 Plaćanje režijskih računa;

 Dostava paketa hrane, higijenskih potrepština i odjeće osobama.

Smatram da  bi  ovaj  program pored  pomoći  građanima  i  građankama  treće  životne  dobi,
omogućio i nova zapošljavanja. 
Cjenovnik usluga trebao bi biti kreiran na osnovu mjesečnih prihoda korisnika i broja članova
domaćinstva o kojima se skrbi. 
U okviru ovog programa treba predvidjeti i mogućnost sufinansiranja troškova pružanja gore
navedenih usluga od strane članova porodice, koji nemaju adekvatna primanja.

S poštovanjem

_______________
Neira Dizdarević
Zastupnica Naše stranke u Skupštini Kantona Sarajevo

